
Pemimpin agama perlu pertahan keadilan, kemanusiaan - PM
PETALING JAYA - Perdana Menteri, 
Datuk Seri Anwar Ibrahim meminta pe­
mimpin agama daripada semua ke- 
percayaan agar memainkan peranan lebih 
besar dalam mempertahakan keadilan, 
belas kasihan dan nilai-nilai sejagat di 
tengah-tengah peningkatan ketidak- 
percayaan global dan kemerosotan moral.

Anwar ketika berucap sempena Sidang 
Kemuncak Pemimpin Agama 
Antarabangsa Ke-2 menggesa supaya 
barisan pemimpin agama bersatu dalam 
mempertahankan hakikat sebenar ke- 
manusiaan dan kepercayaan.

“Semua pemimpin agama mesti ber­
satu dan mempertahankan apa itu ke- 
manusiaan dan apa itu kepercayaan. Kita 
mesti bersatu menentang kuasa-kuasa 
yang menolak kepercayaan secara ke- 
seluruhannya,” katanya.

Anwar turut menyuarakan kebim- 
bangannya terhadap apa yang beliau 
gambarkan sebagai kemerosotan ke­
percayaan dan kekurangan pemahaman 
dalam kalangan pemimpin politik me- 
ngenai makna sebenar keadilan, ke- 
manusiaan dan nilai-nilai murni.

Beliau berkata, banyak pemimpin du- 
nia berbicara tentang demokrasi dan hak 
asasi manusia namun gagal untuk me- 
ngamalkan nilai-nilai tersebut secara kon- 
sisten terutamanya dalam menangani 
hubungan dengan negara atau komuniti 
lain.

“Saya merayu kepada pemimpin aga­
ma untuk memikul tanggungjawab itu ke- 
rana pengalaman saya dalam pentadbiran 
dan perbualan dengan pemimpin, saya 
melihat begitu banyak percanggahan yang 
kadang kala saya anggap sebagai hipo-

krasi yang jelas,” kata beliau.
Mengenai krisis kemanusiaan di Gaza, 

Anwar berkata, tragedi tersebut men- 
dedahkan kehilangan kejelasan moral dan 
pengabaian terhadap keadilan oleh ma- 
syarakat antarabangsa.

“Setiap hari kita melihat bayi dibunuh,

rumah dan orang awam dibom. Mungkin 
ada suara-suara simpati dan penyelesaian 
tetapi apa sebenarnya yang sedang ber- 
laku di dunia ini?

“Di manakah suara hati nurani yang 
mewakili iman dan nilai moral kita?” soal 
beliau. - Bernama


